SOALAN NO. 93

PEMBERITAHUAN PERTANYAAN BAGI JAWAPAN BUKAN LISAN
MESYUARAT PERTAMA, 
PENGGAL KEEMPAT, PARLIMEN KETIGA BELAS 
MAJLIS MESYUARAT DEWAN NEGARA

PERTANYAAN	:	JAWAB BUKAN LISAN

DARIPADA	:	PUAN HAJAH AZIZAH BINTI HARUN

TARIKH		:	18 APRIL 2016 (ISNIN)

SOALAN		:

PUAN HAJAH AZIZAH BINTI HARUN minta MENTERI PEMBANGUNAN WANITA, KELUARGA DAN MASYARAKAT menyatakan jenis-jenis bantuan yang diberikan kepada golongan miskin dan gelandangan termasuk statistik dari tahun 2005 hingga kini, di kawasan bandar terutamanya Kuala Lumpur.   ERI PEMBANGUNAN WANITA,

JAWAPAN: 	YB DATO’ SRI ROHANI ABDUL KARIM, MENTERI PEMBANGUNAN WANITA, KELUARGA DAN MASYARAKAT

Kementerian Pembangunan Wanita, Keluarga dan Masyarakat        (KPWKM) melalui Jabatan Kebajikan Masyarakat (JKM) menyediakan perkhidmatan bantuan kebajikan bagi memastikan mereka yang miskin dan memerlukan termasuk gelandangan dapat dibantu melalui pelbagai skim bantuan yang disediakan.

Skim bantuan bulanan yang disediakan oleh JKM mengikut kategori dan kadar bantuan adalah seperti berikut:

1.	Bantuan Kanak-Kanak (BKK)
Kadarnya ialah RM100.00 sebulan untuk seorang kanak-kanak dan maksimum RM450.00 sebulan sekeluarga;

2.	Bantuan Orang Tua (BOT)
Kadar skim bantuan ini adalah sebanyak RM300.00 sebulan seorang.
		
3.	Elaun Pekerja Cacat (EPC)
Kadar skim bantuan ini adalah sebanyak RM350.00 sebulan seorang.

4.	Bantuan Anak Pelihara (BAP)
[bookmark: _GoBack]Kadar bantuan adalah sebanyak RM250.00 sebulan seorang kanak-kanak dan maksimum RM500.00 sebulan sekeluarga yang memelihara dua orang kanak-kanak atau lebih.

5.	Bantuan Penjagaan OKU Terlantar dan Pesakit Kronik Terlantar (BPT)
Kadar bantuan adalah sebanyak RM300.00 sebulan seorang.

6.	Bantuan OKU Tidak Berupaya Bekerja (BTB)
Kadar bantuan adalah sebanyak RM200.00 sebulan.

7.	Bantuan Alat Tiruan / Alat Sokongan (BAT)
Kadar untuk bantuan ini adalah mengikut harga sebenar alat tiruan atau alat sokongan seperti kaki palsu, tangan palsu, kalipers, tongkat tangan/ketiak, kerusi roda, alat pendengaran, cermin mata khas dan lain-lain peralatan yang bersesuaian yang disyorkan oleh pegawai perubatan atau pakar perubatan. 
8.	Bantuan Geran Pelancaran (BGP)
Kadar maksimum bantuan ini sebanyak RM2,700.00 sekaligus.

9.	Bantuan Latihan Perantis (BLP)
Kadar bantuan ini sebanyak RM200.00 sebulan seorang dalam tempoh 6 bulan kelulusan yang pertama atau mengikut tamat tempoh latihan yang dihadiri.

10.	Bantuan Am (BA) Persekutuan
Kadar minimum bantuan ini sebanyak RM100.00 dan kadar maksimum sebanyak RM350.00 sebulan sekeluarga. 

Pada masa yang sama, Kementerian turut memberi tumpuan kepada pendekatan productive welfare bagi membantu para penerima bantuan kebajikan keluar daripada kepompong kemiskinan.  

Jumlah penerima bantuan di Wilayah Persekutuan Kuala Lumpur bagi tahun 2005 sehingga Januari 2016 adalah seperti berikut:

1. 2005	- 8,357 orang
2. 2006	- 8,666 orang
3. 2007	- 9,179 orang
4. 2008	- 12,048 orang
5. 2009	- 16,823 orang 
6. 2010	- 13,452 orang
7. 2011	- 13,532 orang 
8. 2012 	- 17,124 orang
9. 2013	- 14,601 orang
10. 2014 	- 14,262 orang
11. 2015 	- 14,926 orang
12. 2016	- 15,058 orang

Jumlah penerima bantuan sehingga Januari 2016 telah meningkat lebih 80 peratus berbanding pada tahun 2005 dan melibatkan peruntukan sebanyak RM 4,191,035.00


Antara bentuk bantuan yang diberikan oleh pihak JKM kepada orang papa termasuk golongan gelandangan warganegara Malaysia yang diselamatkan adalah dengan menempatkan mereka di Desa Bina Diri (DBD), manakala bagi warga emas yang berumur 60 tahun ke atas pula diberikan perlindungan di Rumah Seri Kenangan (RSK). 

Langkah ini adalah bagi memastikan kebajikan, kesejahteraan dan kelangsungan hidup mereka terjamin. Di DBD dan RSK, mereka akan menjalani pemulihan, perlindungan dan latihan kerjaya dalam bidang vokasional, pertanian dan kraftangan bagi tempoh tidak melebihi 3 tahun.  Pendidikan kerohanian dan rekreasi, rawatan perubatan dan penjagaan kesihatan juga turut disediakan. Bagi yang mempunyai keluarga pula, mereka akan dihantar pulang ke pangkuan keluarga masing-masing.

Selain itu, KPWKM telah mewujudkan Anjung Singgah dengan kerjasama Yayasan Kebajikan Negara (YKN). Anjung Singgah ini merupakan pusat rujukan  khidmat  bantuan sosial bagi golongan gelandangan yang menyediakan tempat penginapan sementara, makanan serta khidmat kaunseling dan bantuan kebajikan yang diperlukan oleh golongan gelandangan dengan kerjasama agensi-agensi kerajaan serta pertubuhan bukan kerajaan (NGO) yang berkaitan. 

